Հ Ա Մ Ա Ձ Ա Յ Ն Ա Գ Ի Ր

Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետությունում Ռուսաստանի Դաշնության պետական սահմանի բարեկարգման դաշնային գործակալության ներկայացուցչության իրավական կարգավիճակի մասին

Հայաստանի Հանրապետության Կառավարությունը և Ռուսաստանի Դաշնության Կառավարությունը, հետագայում անվանվելով Կողմեր,  

ցանկանալով խորացնել հարաբերությունները գործընկերական համագործակցության ճանապարհով պետական սահմանի բարեկարգման, այդ թվում նաև պետական սահմանների անցակետերի զարգացման ոլորտում,

համաձայնվեցին ներքոհիշյալի մասին.

Հոդված 1

Ռուսաստանի Դաշնության պետական սահմանի բարեկարգման դաշնային գործակալությունը իր ներկայացուցչությունն է բացում Հայաստանի Հանրապետությունում ք. Երևանում /հետագայում` Ներկայացուցչություն/:

Հոդված 2

Ներկայացուցչությունն իր գործունեությունն իրականացնում է Հայաստանի Հանրապետությունում Ռուսասատանի Դաշնության դիվանագիտական ներկայացուցչության ղեկավարի ընդհանուր ղեկավարության ներքո:

Ներկայացուցչության աշխատակիցները հավատարմագրվում են կից Հայաստանի Հանրապետության արտաքին գործերի նախարարությանը:

Ներկայացուցչության ղեկավարը և նրա տեղակալն օգտվում են բոլոր արտոնություններից և անձեռնմխելիության իրավունքներից, որոնք տարածվում են դիվանագիտական գործակալների վրա` համաձայն 1961 թ. ապրիլի 18-ի` Դիվանագիտական հարաբերությունների մասին Վիեննայի կոնվենցիայի (այսուհետ` Վիեննայի կոնվենցիա) համապատասխան դրույթների:
Ներկայացուցչության վարչատեխնիկական և սպասարկող անձնակազմի անդամներն օգտվում են բոլոր արտոնություններից և անձեռնմխելիության իրավունքներից, որոնք, Վիեննայի կոնվենցիայի դրույթների համաձայն, տրվում են դիվանագիտական առաքելությունների անձնակազմի համապատասխան կատեգորիայի աշխատակիցներին:

Ներկայացուցչության ծառայողական և բնակելի վայրերը, գույքը, ինչպես նաև արխիվները, փաստաթղթերը և թղթակցությունը օգտվում են միջազգային իրավունքով` դիվանագիտական ներկայացուցչությունների և մասնավոր նստավայրերի դիվանագիտական անձնակազմի անդամների գույքի, արխիվների, փաստաթղթերի և թղթակցության համար նախատեսված առավելություններից և անձեռնմխելիությունից:  
Հայաստանի Հանրապետության տարածքում Ներկայացուցչությունը օգտվում է իրավաբանական անձի իրավունքներից: 

Հոդված3

Ընդունող Կողմը` համապատասխան Ընդունող Կողմի օրենսդրությանը աջակցում է Ուղարկող Կողմին` հարմար հողային տարածքների, ինչպես նաև վարձակալութայն տրամադրման, ներկայացուցչության տեղաբաշխման համար շենքի /բնակատեղի/ կառուցման գործում:

Ներկայացուցչության /բնակատեղի/ շենքի նախագծի, կառուցման և բարեկարգման աշխատանքները անհրաժեշտ թույլտվություններ ստանալուց հետո իրականացվում են Ուղարկող Կողմի միջոցով ընդունող Կողմի քաղաքաշինության կանոններին համապատասխան: Ուղարկող Կողմը իրավունք ունի ինքնուրույն նշանակել կապալառուների` համապատասխան աշխատանքների անցկացման համար:

Հոդված4

 Փոխադարձ համաձայնությամբ Ուղարկող Կողմը Հայաստանի Հանրապետության մյուս քաղաքներում կարող է բացել Ներկայացուցչության մասնաճյուղեր:

Հոդված 5

Սույն Համաձայնագրի դրույթների մեկնաբանությունների և կիրառման վերաբերյալ Կողմերի միջև վեճերը և տարաձայնությունները լուծվում են   խորհրդատվությունների և բանակցությունների միջոցով:

Հոդված 6

Կողմերի փոխադարձ համաձայնությամբ սույն Համաձայնագրի մեջ կարող են մտցվել փոփոխություններ և լրացումներ:

Հոդված 7

Սույն Համաձայնագիրը ուժի մեջ է մտնում Կողմերի կողմից Համաձայնագրի ուժի մեջ մտնելու համար անհրաժեշտ ներպետական ընթացակարգերի կատարման մասին դիվանագիտական ուղիներով վերջին գրավոր ծանուցումը ստանալու ամսաթվից հետո: 


Սույն Համաձայնագիրը կնքվում է անորոշ ժամկետով:


Սույն Համաձայնագիրը դադարում է իր գործողությունը Կողմերի որևէ մեկի կողմից մյուս Կողմի` սույն Համաձայնագրի գործողությունը դադարեցնելու մտադրության մասին դիվանագիտական ուղիներով գրավոր ծանուցման ստանալու օրվանից վեց ամիսը լրանալուց հետո:  

Կատարված է    “    ”  201  թ. 2 օրինակից,  ռուսերեն և հայերեն լեզուներով, 2 տեքստն էլ ունեն հավասարազոր ուժ:

Ռուսաստանի Դաշնության                Հայաստանի Հանրապետության 

 Կառավարության համար                   Կառավարության համար

